
Um aldur og ævi 
hvítabjarna

Karl Skírnisson

Komur hvítabjarna eða ísbjarna (Ursus maritimus) til Íslands hafa ávallt 
vakið mikla athygli en skriflegar heimildir greina frá komum ríflega 500 
hvítabjarna til landsins. Á síðustu öld sáust hér á milli 50 og 60 dýr. Flest 
þeirra sáust á fyrsta þriðjungi aldarinnar, þar af 27 í 18 tilvikum frostavetur-
inn mikla 1918.1,2 Mörg þessara dýra hurfu aftur, syndandi eða gangandi, 
út á hafísinn sem þá lá við land, en sum voru drepin.

Árið 1932 var ísbjörn felldur í Drangavík og annar fannst sjórekinn í 
Veiðileysufirði á Ströndum.3 Eftir það liðu ríflega þrír áratugir þar til aftur 
varð vart við ísbirni á landinu en í júní 1963 felldu eggjatökumenn gamla 
birnu í Hornvík.4 Þremur árum síðar fannst sjórekinn ísbjörn með mol-
aðan haus í Þaralátursfirði og 1968 fundust hræ tveggja dýra rekin á fjörur 
(Þórir Haraldsson, munnl. uppl.). Þrír ísbirnir til viðbótar voru felldir hér á 
landi til loka aldarinnar. Sá fyrsti var stór, fullorðinn björn sem felldur var 
í Grímsey 1969, sá næsti var felldur í Fljótavík á Hornströndum 1974 og sá 
þriðji var ríflega ársgamall undanvillingur sem felldur var í febrúar 1988 
í Fljótum í Skagafirði. Tvö dýr til viðbótar voru drepin eftir að hafa sést á 
sundi; birna sem skotin var í byrjun júní 1975 á Grímseyjarsundi og karldýr 
á sjöunda ári sem fiskveiðimenn aflífuðu þegar þeir hífðu það um borð í 
bát í lok júní 1993 skammt frá ísjaðrinum 70 mílur norður af Horni.

Í júní 2008 syntu tveir ísbirnir til landsins og gengu á land á Skaga. Bæði 
dýrin voru felld eftir skamma landvist (1. mynd) og afhent Tilraunastöð-
inni á Keldum þar sem höfundi var falið að stjórna rannsóknum á þeim. 
Ýmsum athugunum er þegar lokið og aðrar í gangi eða á döfinni. Ald-
ursgreiningar sýndu að bæði dýrin voru mun eldri en álitið var í fyrstu. Í 
greininni er í stuttu máli sagt frá aðferð sem beitt er við aldursgreiningu 
spendýra og aldur bjarnanna metinn. Einnig er gerð tilraun til að ráða í 
lífssögu dýranna út frá mynstri árhringja í tannrótum.

1. mynd. Hvítabjörninn sem felldur var við bæinn Hraun á Skaga þann 16. júní 2008. – 
The polar bear, which was shot  near the farm Hraun on the Skagi peninsula on 16 June 
2008. Ljósm./Photo: Valgarður Gíslason.

LÍFSHÆTTIR

Hvítabirnir eru stærstu þurrlendis-
rándýr jarðarinnar. Karldýrin eru 
heldur stærri en birnurnar og oft 
allt að helmingi þyngri, en miklar 
sveiflur eru í þyngd dýranna eftir 
árstímum. Aðalfæða ísbjarna eru 
kópar hringanóra (Phoca hispida) 
og kampsels (Erignathus barbatus) 
en þeir eru auðsótt fæða á rekís 
norðurhjarans á útmánuðum og á 
þeim tíma safna ísbirnir miklu spiki 
á fáum mánuðum, sé allt með 
felldu.5,6 

Birnur verða heldur fyrr kyn-
þroska en birnir og eignast yfirleitt 
tvo en sjaldnar einn eða þrjá húna í 
einu. Yngstar verða birnur mæður 
fjögurra ára en oftast eru þær 
orðnar fimm eða sex vetra gamlar. 
Húnarnir fæðast fyrri hluta vetrar, 
oftast í desember, í híði sem móðir-
in útbýr í snjó. Yfirleitt er híðið í 
þykkum skafli í brekku skammt 
frá ströndinni, en stundum úti á 
rekísnum. Húnarnir vega um 0,6 kg 
við fæðingu en hafa oft náð 10–12 kg 
þyngd á útmánuðum þegar langsolt-
in móðirin yfirgefur híðið og tekur 
húnana með sér til veiða úti á ísnum. 
Húnarnir fylgja mæðrunum fram 
á þriðja ár.6,7 Oftast eru þeir vandir 
undan áður en birnan makast að 
nýju á útmánuðum eða að vorinu.8 
Birna með húna reynir að halda sig 
fjarri karldýrum á fengitímanum, 
því þá reyna birnir stundum að 
drepa húnana til að örva egglos hjá 
móðurinni. Meðgangan er seinkuð, 
eins og það er nefnt, þegar þroskun 
frjóvgaðra eggja stöðvast og kím-
blöðrurnar sem þá hafa myndast 
eru geymdar án þess að þroskast 
frekar mánuðum saman, alveg fram 
á haust, í eggjaleiðurunum. Ef allt er 
með felldu eignast birnan afkvæmi 

í desember; stundum fæðast þó 
afkvæmin í mánuðinum á undan 
eða eftir. Birnurnar taka sem sagt 
allajafna einungis þátt í tímgun 
á þriggja ára fresti og eru fyrsta 
veturinn í híði en annars á rölti á 
ísbreiðunni, rétt eins og karldýrin 
sem aldrei skríða í híði. Þetta kerfi 
virðist ráðandi í Evrópustofnum 
ísbjarna. Á Hudson-svæðinu í 
Kanada tók tímgunarferillinn á 
árum áður oft ekki nema tvö ár, 
en síðustu áratugina hefur hann 
verið að lengjast í þrjú ár vegna 
versnandi lífsskilyrða.6 Þá er þekkt 
að í Alaska geta birnir af báðum 
kynjum lagst tímabundið í híði.5–7

Félagskerfi ísbjarna mótast af 
aðstæðunum sem dýrin búa við. 
Ísbirnir eru einfarar og keppa 
karldýrin um mökunarrétt. Þar 
eiga stærstu og sterkustu birnirnir 
mestu möguleikana en oft má sjá 
þrjú og allt upp í sjö karldýr í ná-
munda við birnur í mökunarhug-
leiðingum.5,6 Birnir í Austur-Græn-
landsstofninum taka allajafna ekki 
þátt í tímgun fyrr en á sjöunda vetri 
þótt sumir verði frjóir eitthvað fyrr. 
Er talið að eldri og sterkari birnir 
haldi þeim yngri frá mökun þar til 
þeir hafa náð fullum líkamlegum 
þroska.8 Veikburða dýr reyna að 
komast hjá átökum og forðast sér 
sterkari dýr. Margoft hefur verið 
staðfest að karldýr drepi ísbirni, 
ekki síst kvendýr og húna.5,6

Talið er að heimsstofninn sé um 
þessar mundir 20–25 þúsund dýr og 
skipast þau í 19 mismunandi stofna. 
Tveir þeirra lifa norður af Íslandi.5–7,9 
Flest dýrin sem hingað flækjast 
eru talin upprunnin úr stofni sem 
heldur til við Austur-Grænland en 
sum gætu verið upprunnin úr stofni 
sem kenndur er við Svalbarða. Dýr 
í þessum stofnum eru að jafnaði 
nokkru smávaxnari en ísbirnir ann-
arra stofna, en stærstu ísbirnirnir lifa 
í Austur-Síberíu og Alaska.5

Aðferð við   
aldursgreiningu

Hægt er að greina aldur margra 
spendýra með því að skoða árhringi 
í beinungi eða beinlími (e. cementum), 

en það er lag af kalkkenndum vef 
sem hleðst smám saman utan á ræt-
ur tanna þegar dýr eldast (2. mynd). 
Þéttni vefjarins breytist eftir árs-
tíðum. Að vetrinum gildnar tönnin 
lítið sem ekkert og þá er beinlíms-
lagið þéttara í sér en hlýju mánuði 
ársins, þegar vefurinn vex hraðar 
og beinlímslagið verður gljúpara. 
Með sérstökum efnum eru vetrar-
línurnar litaðar og gerðar sýnilegar 
þannig að unnt er að telja þær 
með allgóðri nákvæmni. Áður en 
þetta er mögulegt er kalkið leyst úr 
tannvefnum í sýrubaði (5% HNO3) 
í allt að sólarhring. Þegar tönnin 
hefur verið fullkomlega afkölkuð 
minnir hún á brjóskvef og þá er 
sýran skoluð burtu í rennandi vatni. 
Eftir það er vefurinn frystur og 
fjöldi 20–25 µm þunnsneiða skor-
inn langsum úr miðhluta tannrótar-
innar með frystivefjarskera (Leitz 
Wetzlar – 38414). Sneiðarnar eru 
færðar í vatnsbað, veiddar þar upp 
á smásjárgler og látnar þorna. Að 
litun lokinni eru vefjarsneiðarnar 
skoðaðar í ljóssmásjá, mynstur lín-
anna rannsakað og dökku línurnar 
taldar þar sem þær aðgreinast best. 

Hér á landi hafa þúsundir þurr-
lendisspendýra (refur, minkur og 

hreindýr) sem og sjávarspendýr 
(landselur, útselur, grindhvalur, 
hnísa) verið aldursgreindar með 
þessari aðferð.10 Auk þeirra hafa 
erlendar tegundir eins og otur og 
steinmörður verið athugaðar með 
góðum árangri. Hér á landi hefur 
aðferðin verið í þróun vel á þriðja 
áratug en hún byggist að stofni til 
á verklýsingum sem útbúnar voru 
í Danmörku við aldursgreiningar á 
rauðref.11,12 Þó hefur verið tekin upp 
mun fljótvirkari og árangursríkari 
litunaraðferð13 auk þess sem nú er 
beitt öruggari aðferð við að festa 
þunnsneiðarnar við smásjárglerin.14

Ýmsir hafa metið aldur hvíta-
bjarna með þessari aðferð, bæði 
birni þar sem aldur dýranna var 
óþekktur8,15 og birni sem vitað er 
hvað voru gamlir vegna þess að 
þeir höfðu verið auðkenndir á unga 
aldri.16,17 Oftast reyndist aldurs-
greining þessara einstaklinga vera 
rétt, en stundum skeikaði um eitt eða 
jafnvel fleiri ár. Auðveldast reyndist 
að greina aldur miðaldra dýra en 
yngstu dýrin voru stundum metin 
eldri en þau voru í raun. Sama var 
uppi á teningnum með elstu dýrin 
því þau voru stundum talin yngri en 
þekktur aldur þeirra tilgreindi.

2. mynd. Framtönn og litaðar þunnsneiðar af tannrótum hvítabjarnar Ursus maritimus. 
Árhringir myndast í beinlímslagið sem hleðst utan á tannbein rótanna (mörkin sýnd með 
rauðri punktalínu) þegar dýr eldast. Lituðu vefjasneiðarnar eru 25 µm þykkar. – Incisor (I1) 
and two stained, longitudinal tooth-root sections from a polar bear Ursus maritimus show-
ing growth layer groups in the cementum region. The dotted red line indicates the segrega-
tion between the dentary and the cementum layers. Ljósm./Photo: Karl Skírnisson. 



41

Tímarit Hins íslenska náttúrufræðifélags

3. mynd. Tennur úr sjö ára hvítabirni. – 
Teeth from a seven year old polar bear. 
Ljósm./Photo: Karl Skírnisson. 

Lífssaga hvítabjarna

Síðustu áratugi hafa sérfræðingar, 
bæði austan hafs og vestan, kynnst 
lífsháttum hvítabjarna eftir að hafa 
fangað þá og merkt með sendi-
tækjum. Þannig hefur verið hægt, 
iðulega með hjálp gervitungla, að 
fylgjast langtímum saman með til-
teknum einstaklingum. Jafnframt 
hafa fjölmörg dýr verið fönguð og 
útbúin með merkjasendum (e. trans-
ponder) auk þess sem auðkennis-
númer hafa verið tattóveruð á varir. 
Á seinni árum hafa menn tekið til 
við að kanna hvort mynstur lína í 
beinlímslagi tannróta þessara dýra 
endurspegli á einhvern hátt lífs-
sögu einstaklinganna, til dæmis 
tímgunarsögu.18,19 Nýlegar athug-
anir frá Hudson-svæðinu í Kanada 
hafa sýnt að beinlímslagið þykknar 
marktækt hægar árin sem húnar 
fylgja mæðrunum miðað við árið 
sem þær tímguðust, gengu með og 
eignuðust afkvæmin.18 Þessi fræði 
eru heldur ónákvæm en munu 
væntanlega skýrast betur eftir því 
sem fleiri merktir einstaklingar með 
þekkta lífssögu verða rannsakaðir. 

Við eðlilegar aðstæður tekur 
tímgunarferill birna í Austur-Græn-
lands- og Svalbarðastofnunum þrjú 
ár.5 Álagið á móðurina á þessum 
tíma breytist mikið milli ára. Veltum 
því aðeins fyrir okkur hvernig þetta 
álag er líklegt til að endurspeglast 
í árhringjum á tannrótum. Byrjum 
á árinu þegar birnan skríður í híði 
í vetrarbyrjun til að ala þar húna í 
desember. Árið sem þetta gerist er 
líklegt að ljóst, breitt lag hafi náð að 
myndast eftir að síðustu afkvæmi 
birnunnar höfðu verið vanin und-
an. Eftir að það gerist fær birnan 
væntanlega næði til að fita sig við 
kópaveiðar á útmánuðum, ótrufluð 
af húnunum. Seinnipart vetrar eða 
um vorið makast hún, en nýlegar 
rannsóknir hafa sýnt að í Austur-
Grænlandsstofninum makast dýrin 
á tímabilinu frá lokum mars til loka 
maí.8 Sumarið notar birnan til að 
undirbúa sig fyrir fæðingu húnanna 
og fyrirhugaða híðisdvöl. Á eftir 
þessari hlutfallslega breiðu, ljósu 
línu má vænta áberandi, dökkrar 

línu sem endurspeglar álagið á 
birnuna samfara hinni eiginlegu 
meðgöngu (um 2 mánuðir), fæð-
ingu húnanna og margra mánaða 
föstutíma þegar birnan mjólkar 
af sér öll hold og gengur meðal 
annars á kalkforða líkamans. Oft-
ast yfirgefa birnurnar híðið ekki 
fyrr en komið er fram í mars eða 
apríl. Búast má við að næsta ljósa 
lína sé hlutfallslega mjórri en sú 
sem myndaðist árið áður og líklegt 
er að næstu tvær vetrarlínur séu 
svipaðar, en sumarlínan þar á milli 
lík þeirri frá árinu áður. Og þannig 
koll af kolli svo lengi sem birnan 
tekur þátt í tímgun. Ef birnan miss-
ir húnana einhverra hluta vegna 
styttist tímgunarferillinn, því að 
strax næsta vor á eftir makast hún 
að nýju.5

Skagabirnan

Dökku, mjóu rákirnar sem taldar eru 
endurspegla vetrarlínur í tannrótum 
birnunnar sem tók land á Skaga í 
júní 2008 voru 14, þannig að hafi rétt 
verið talið og skýr vetrarlína mynd-
ast fyrir hvert ár ævinnar var birnan 
komin á 15. ár (4. mynd) því fæðing-
artími ísbjarna er yfirleitt miðaður 
við 1. janúar. Mestrar ónákvæmni 
gætir á fyrstu aldursárum dýrsins. 
Til dæmis er óljóst hvort ógreinileg 
lína næst tannbeininu (merkt a á 4. 
mynd) endurspeglar veturinn þegar 
dýrið var eins árs eða hvort lína sem 
merkt er 2 er aukalína sem gæti 
hafa myndast við eitthvert ótilgreint 
álag að vori eða sumri. 

Sérstaklega var gefinn gaumur 
að mynstrinu sem rakið var hér að 
ofan og talið rökrétt að búast mætti 
við að sjá innan hvers tímgunar-
ferils (breitt, ljóst lag innan við þrjár 
vetrarlínur þar sem sú fyrsta, línan 
sem endurspeglar híðisveturinn, er 
mest áberandi). Þrjú slík svæði sáust 
í beinlímslaginu þannig að álitið er 
að birnan hafi þrisvar eignast af-
kvæmi. Svo virðist sem birnan hafi 
í öllum tilvikum náð að ala húna 
sína upp, því að tímgunarferillinn 
virtist í öllum tilvikum hafa tekið 
þrjú ár. Sé sú tilgáta rétt lauk birn-
an við uppeldi síðasta eða síðustu 

húnanna skömmu áður en hún 
lagði upp í sundið til Íslands.20,21

Athygli vekur hversu áþekkar 
hver annarri línurnar eru sem tald-
ar eru endurspegla híðisveturna 
(auðkenndir með H á 4. mynd). Ein 
lína til viðbótar líkist óneitanlega 
mjög þessum áætluðu híðisvetrar-
línum en það er vetrarlínan sem 
myndaðist þegar talið er að dýrið 
hafi verið 5 ára (4. mynd). Vegna 
þessa er hugsanlegt að birnan hafi 
í raun og veru lagst í híði þennan 
vetur og alið þar afkvæmi fimm 
ára gömul. Húnarnir hafi þó ekki 
lifað og birnan þess vegna náð að 
tímgast á ný um vorið. Af þessum 
sökum er áætlaða híðislínan (H) 
auðkennd með spurningarmerki. 
Vel er þekkt að birnur í stofninum 
við Austur-Grænland eignast sín 
fyrstu afkvæmi fimm ára gamlar og 
rennir það stoðum undir tilgátuna.8

Skagabjörninn

Dökku rákirnar sem taldar eru endur-
spegla vetrarlínur í birninum sem 
tók land á Skaga í byrjun júní 2008 
voru að minnsta kosti 22 (5. mynd) 
þannig að hann er talinn hafa verið 
kominn á 23. ár, að minnsta kosti, 
þegar hann synti til landsins. Til 
viðbótar sjást sex ógreinilegri línur 
sem flestar eru þó álitnar vera 
millilínur frá hlýju mánuðum árs-
ins, þótt ekki verði útilokað að 
sumar hverjar gætu endurspeglað 

4. mynd. Ljósmynd af þunnsneið 
úr beinlímslagi framtannar birnu 
sem synti á land á Skaga 16. júní 
2008. Rauð punktalína sýnir 
mörk tannbeins og beinlímslags-
ins. Birnan er talin hafa verið 
komin á fimmtánda ár og hafa 
eignast afkvæmi að minnsta kosti 
þrisvar sinnum (6, 9 og 12 ára 
gömul). Breiðar sumarlínur (S) 
fara á undan áberandi vetrar-
línum þegar talið er að birnan 
hafi lagst í híði (H) og alið og 
fóstrað húna. Næstu tvær árs-
línur innan hvers þriggja ára 
tímgunarferils eru auðkenndar 
tölustöfunum 2 og 3. Mögulegt 
er að birnan hafi einnig átt af-
kvæmi þegar hún var talin vera 
5 ára en ekki náð að ala þau upp 
(merkt með H?). Línur sem 
taldar eru vera millilínur í 
sumarlögum eru auðkenndar 
bókstöfunum a–f. – Photograph 
of stained thin-section showing 
growth layer groups in the ce-
mentum region of I1 of a female 
polar bear that swam ashore in 
Skagi, N-Iceland, on June 16, 
2008. The segregation between 
the dentary and the cementum 
layers is shown with a dotted red 

line. White arrows point to dark-staining, dense bands that are suggested to be incremental lines. The estimated age of the female was 14½ 
years. It is hypothesized that the female had successfully raised cubs three times, born when she was 6, 9, and 12 years old, respectively. In 
each case a wide, translucent summer band (S) was followed by a broad, dark staining, dense incremental line (H) when the female was 
expected to have spent the winter in a den with the newly born cubs. The two following, narrow growth layer groups are indicated with 2 
and 3, respectively. When five years old the female might also have given birth to cubs that were not raised (marked with H ?). Six lines, 
probably all accessory lines during the warmer parts of the year, are marked with the letters a–f. Ljósm./Photo: Karl Skírnisson. 

 

raunverulegar vetrarlínur. Vel er 
þekkt að vetrarlínur dýra af þekkt-
um aldri getur vantað eða þær verið 
óskýrar.16,17,18 

Mestu ónákvæmninnar við mat 
á aldri Skagabjarnarins gætir um 
miðbik æviskeiðsins en síðustu 
12 árin (árin 1997–2008) mynd-
uðust skýrar og reglulegar vetrar-
línur sem gætu bent til þess að 
óverulegar breytingar hafi orðið 
á högum bjarnarins eftir að hann 
var kominn á miðjan aldur. Sér-
staka athygli vekur breiða, dökka 
vetrarlínan sem myndaðist þegar 
dýrið var álitið vera þriggja vetra 
(5. mynd). Þessi lína er áberandi 
breiðari en aðrar línur. Þykktin er 
ekki ósvipuð línunum sem taldar 
voru hafa myndast híðisveturna 
hjá birnunni (4. mynd). Talið er að 

þessi lína endurspegli langan vetur 
og hálfgert sultarlíf eftir að forsjár 
móðurinnar naut ekki lengur við og 
húnninn þurfti að fara að spjara 
sig á eigin spýtur.

Aldurssamsetning 
hvítabjarnarstofna

Forvitnilegt er að skoða aldurssam-
setningu hvítabjarnarstofnanna sem 
lifa næst landinu. Við merkingar 
á dýrum úr Svalbarðastofninum 
á árunum 1988–2002 var fremsti 
forjaxlinn tekinn úr 1062 dýrum og 
aldurinn metinn.15 Veiðar eru aftur 
á móti stundaðar á hvítabjörnum 
á Grænlandi og því er aldurssam-
setning dýranna sem þaðan voru 
rannsökuð frá árunum 1988–1996, 
alls 238 talsins, talsvert öðruvísi (6. 

mynd).22 Athygli vekur að sárasjald-
gæft er að ísbirnir í þessum stofnum 
nái meira en 23 ára aldri. 

Auknar og endurskoðaðar athug-
anir á hvítabjörnum úr Svalbarða-
stofninum (1073 dýr frá árunum 
1988–2003) sýndu að einungis 1,5% 
þessara dýra náðu því að verða 
23 ára og meðalaldur í stofninum 
var ekki nema ríflega 8 ár. Ef björn-
um sem ekki voru búnir að ná 
þriggja ára aldri var sleppt í þessum 
útreikningum hækkaði meðalaldur-
inn í 11,3 ár.17

Það verður að fara varlega í að 
túlka gögn um aldurssamsetningu 
spendýra. Dreifing dýranna er oft 
háð kyni og aldri. Því er ekki hægt 
að ganga að því vísu að úrtak 
endurspegli viðkomandi stofn. 
Gögnin frá Svalbarða byggjast á 

5. mynd. Ljósmynd af þunn-
sneið úr beinlímslagi framtannar 
bjarnar sem synti til Íslands í 
júní 2008. Rauð punktalína sýnir 
mörk tannbeins og beinlímslags-
ins. Hvítar örvar (22 talsins) 
benda á líklegustu vetrarlínur-
nar en bókstafirnir a–f merkja sex 
viðbótarlínur sem flestar eru tald-
ar vera aukalínur frá hlýju mán-
uðum ársins en gætu sumar 
endurspeglað vetrarlínur. Björn-
inn var því talinn vera kominn á 
23. ár hið minnsta. – Photograph 
of a stained thin-section showing 
growth layer groups in the ce-
mentum region of I1 of a male 
polar bear which swam ashore in 
Skagi, N-Iceland, on June 3, 2008. 
The segregation between the den-
tary and the cementum layers is 
shown with a dotted red line. The 
age of the male was estimated to 
be 22½ years. White arrows 
point to dark-staining, dense 
bands that are suggested to be 
incremental lines. Further six 
lines, probably most of them ac-
cessory lines formed during the 
warmer parts of the year, are in-
dicated with the letters a–f. 
Ljósm./Photo: Karl Skírnisson.

aldursgreiningu dýra sem voru 
fönguð og merkt. Leitast var við að 
merkja öll dýr sem sáust og því má 
ætla að aldur dýranna endurspegli 
þokkalega aldurssamsetningu í 
stofninum eða að minnsta kosti 
þeim hluta hans sem heldur til ná-
lægt ströndum Svalbarða á þeim 
tíma sem rannsóknin var unnin.

Varðandi aldurssamsetningu í 
grænlenska úrtakinu er varhugavert 
að túlka hana sem aldurssamsetn-
ingu í stofninum. Þessi gögn sýna 
aldurssamsetningu veiddra dýra 
og þarna vantar greinilega yngstu 
árgangana. Í báðum tilvikum má 
hins vegar áætla líklegan hámarks-
aldur og draga þær ályktanir að 
Skagabjörninn hafi sannanlega verið 
öldungur og birnan hafi verið komin 
af léttasta skeiði.

Ályktanir

Raunverulegur aldur og lífssaga 
Skagabjarnanna var í báðum tilvik-

um óþekkt þannig að taka ber tilgát-
unum sem varpað var fram hér að 
framan með fyrirvara. Þó er ljóst að 
Skagabjörninn var gamall og kom-
inn í hóp allra elstu karldýra sem 
rannsökuð hafa verið úr hvítabjarn-
arstofnum Norður-Atlantshafs á 
síðustu áratugum. Birnan var greini-
lega nokkru yngri, en engu að síður 
komin langt yfir meðalaldur dýra 
í stofninum. Álitið er að hún hafi 
þegar verið búin að gegna mikils-
verðu hlutverki fyrir stofninn með 
því að ala, að því er virtist, þrisvar 
sinnum upp húna og koma þeim 
á legg. Birnur á þessum aldri eru 
þó enn í blóma lífsins og tímgun-
arárangur þeirra og líkamsástand 
nálægt hámarki.23 

Ýmsar tilgátur hafa verið settar 
fram í ræðu og riti um ástæður þess 
að Skagadýrin syntu til Íslands. 
Sumir hafa viljað tengja komu þeirra 
hlýnun loftslags, minnkandi þekju 
hafíss, versnandi fæðuskilyrðum 
eða jafnvel leit að áður ónumdum 

búsvæðum. Sá möguleiki hefur 
einnig verið nefndur að birnina hafi 
borið frá ísröndinni á jökum sem síð-
an bráðnuðu undan þeim mun nær 
landi en hafísröndin var á þessum 
tíma. Ekki skal lítið gert úr þessum 
tilgátum meðan þekkingin er ekki 
betri en raun ber vitni. Rétt er þó í 
þessu samhengi að skoða nokkrar 
staðreyndir. Sú fyrsta er að roskið 
karldýr og birna sem komin er yfir 
miðjan aldur synda til Íslands á árs-
tíma þegar fengitíminn hefur nýlega 
náð hámarki. Á fengitímanum ná 
átök milli karldýra hámarki þegar 
fullorðnir birnir keppa um rétt til 
mökunar við margfalt færri birnur 
í stofninum. Jafnframt er staðreynd 
að bæði dýrin voru komin út á jað-
ar útbreiðslusvæðis tegundarinnar 
þegar lagt var af stað. Og bæði syntu 
þau í burtu frá búsvæðinu þar sem 
þau höfðu varið ævinni, svæði sem 
dýrin gjörþekktu örugglega eftir að 
hafa eytt þar árangursríkri ævi – sé 
mið tekið af því sem ályktað hefur 

6. mynd. Hlutfallsleg aldursdreifing 
í stofnum ísbjarna við Svalbarða 
og Grænland. Byggt á gögnum frá 
Derocher (2005) og Rosing-Asvid 
(2002). Rauð ör bendir á áætlaðan 
aldur Skagabirnunnar en bláa örin 
sýnir metinn aldur Skagabjarnarins. 

– Age distribution (%) in the polar 
bear populations at Svalbard and 
Greenland (modified after Derocher 
2005 and Rosing-Asvid 2002).15.22 
The arrows point at the estimated 
age of the female (red arrow) and the 
male (blue arrow) which swam ashore 
in Iceland in June 2008.

0 

4 

8 

12 

16 

20 

Svalbarði 

birnir (n=553) 

birnur (n=509) 

% 

0 

4 

8 

12 

16 

20 

1 6 11 16 21 26 31 

Grænland 
birnir (n=141) 

birnur (n=97) 

Ár 

% 

verið hér að framan um lífssögu 
þeirra. Af hverju tóku Skagadýrin 
ekki stefnuna í hina áttina, í átt að ís-
num þar sem aðalfæða hvítabjarna í 
Austur-Grænlandsstofninum (kópar 
hringanóra og kampsels) heldur 
sig? Að þeir skyldu taka stefnuna 
til Íslands vekur óneitanlega grun-
semdir um að einstaklingarnir hafi 
verið að forðast átök og nærveru 
við sterkari dýr. Rétt er í þessu sam-
hengi að rifja upp heldur óvægið 
félagskerfi hvítabjarna þar sem 
dýrin lifa allajafna sem einfarar þar 
eð sterkustu birnirnir ráðast á og 
drepa kynsystkini sín á öllum aldri 
ef svo vill verkast.5,6,7

Skagabirnan var aðframkomin og 
beið greinilega dauðans í æðarvarp-
inu á Hrauni. Vatn var farið að safn-
ast fyrir í lungum og grindhorað 
dýrið virtist ekki hafa haft vilja eða 
rænu til að seðja sárasta hungrið 
með því að éta æðaregg sem þarna 
lágu í hverju hreiðri. Skagabjörninn 
var betur á sig kominn en engu að 
síður magur; það bendir til þess að 
hann hafi ekki heldur nærst með 
eðlilegum hætti þá um veturinn. Á 

grundvelli þess sem hér hefur verið 
sagt er rökrétt að álykta sem svo 
að hvorugt dýrið hafi lengur talist 
mikilvægt fyrir viðgang stofnsins, 
stofns sem enn virðist í þokkalegu 
jafnvægi þrátt fyrir nokkrar veiðar 
úr honum og vaxandi álag af völd-
um margvíslegra mengunarefna 
sem safnast fyrir í dýrunum.24,25

Þótt ýmsir möguleikar hafi verið 
viðraðir til skýringa á Íslandsheim-
sókn bjarndýranna í júní 2008, dýra 
sem hingað synda á nánast sama 
tíma þegar hafís liggur langt frá 
landi, er við hæfi að enda þessa 
samantekt á því að benda á að 
ástæður þessa sjaldgæfa atferlis 
gætu hæglega verið ónefndar enn. 

Summary

Age determination and predicted 
life history of two polar bears 
Ursus maritimus which swam to 
Iceland in June 2008
Written sources report more than 500 
polar bears Ursus maritimus which have 
been seen or recorded in Iceland in past 
centuries. Most of the animals have ar-

rived in years when pack ice has been 
stranded ashore, or been found in the 
vicinity of the coast in the northwestern 
and northern parts of the country. In 
June 2008, when the nearest edge of the 
pack ice was as far as 100 nautical miles 
north off the coast, two polar bears U. 
maritimus, a male and a female, swam to 
the Skagi peninsula in N-Iceland. Soon 
after arrival the bears were shot, the 
male on June 3rd, the female on June 
16th (Fig. 1). Both were unusually small 
and lean, the male was 220 kg with a 
body length of 209 cm, the female was 
142 kg and 194 cm long. 

According to counts of growth layer 
groups in the cementum region of I1 the 
female was estimated to be 14½ (Fig. 4) 
and the male not less than 22 ½ years old 
(Fig. 5). Having studied the annuli pat-
tern observed in the cementum layer 
predictions were made on some possi-
ble life history events of the bears. Thus, 
it was suggested that the female had 
three times successfully raised cubs 
which were born when the female was 
6, 9 and 12 years old. This hypothesis is 
based on three repetitive patterns that 
were observed in the cementum region 



45

Tímarit Hins íslenska náttúrufræðifélags

Þakkir               

(Fig. 4). Each pattern starts with a wide, 
translucent band (marked S in Fig. 4) 
which is assumed to have appeared in 
the year when the cubs were weaned 
and the female could feed alone in late 
winter, mating occurred and the female 
eventually denned. This broad, light 
staining band is in all cases followed by 
a broad and dense, dark staining incre-
mental line in the cementum (marked H 
in Fig. 4). This line was presumably 
formed during a winter spent with the 
cubs in the den, when the female starved 
to a greater extent than in the two sub-
sequent years when two similar but 
markedly narrower growth-layer-
groups were formed (marked 2 and 3 in 

Fig. 4). Furthermore, a broad, dark-
staining incremental line had appeared 
when the female was estimated to have 
been five years old. Due to the similari-
ties of this band and the H-marked 
bands (Fig. 4) it is suggested that the 
female also gave birth to cubs when she 
was five years old, cubs that probably 
soon died and were not raised because 
mating seemed to occur in the follow-
ing spring. Distinct “false” or “accesso-
ry” lines in the cementum layer of the 
female (for example those marked with 
b and d in Fig. 4) might be attributed to 
physiological and hormonal changes 
within the reproductive cycle.

In the cementum layer of the male 
some of the inconspicuous, dark bands 
(labelled a–f, Fig. 5) might be true incre-
mental lines. Thus, the male might 
have been older than the estimated 22 
½ years. Interestingly, a broad, dark 
staining incremental line developed in 
the cementum layer when the male 
was estimated to have been three years 
old. If the aging is correct, this band 
would reflect the tough life after wean-
ing when the young bear became inde-
pendent.

Possible reasons for the unusual 
behaviour of the two bears swimming 
ashore in early summer in Iceland are 
discussed. 

 


